
Кенгеш

Ахыры  2-чи бетдеди.

КЪЫЙМАТЛЫ ПРОЕКТ

РФ-ни экономиканы айнытыу мини-
стрини биринчи орунбасары Михаил 
Бабич бла КъМР-ни Башчысы Казбек 
Коков озгъан шабат кюн Минги тау 
тийресинде болгъандыла. Казбек Ва-
лерьевич ара шахардан келген къырал 
къуллукъчу бла бирге «Гара-Баши» 
станциядан башланнган жангы лыжа 
трассаны ачхандыла. Бу ишге Прави-
тельствону башчысы Мусукланы Алий, 
курортла эмда туризм министр Мурат 
Шогенцуков, Элбрус районну башчысы 
Залийханланы Къаншаубий, «Курорт 
«Эльбрус» акционер обществону тама-
тасы Беккаланы Хыйса эм башхала 
къатышхандыла.

Айтханыбызча, жангы трасса 3,8 минг 
метрден артыкъ бийикликде «Гара-
Баши» станцияда башланады, энишге 
«Мир» станциягъа дери барады. Лыжа-
чылагъа ишленнген жолну кенглиги бир-
бир жерледе 40 метрге жетеди, узунлугъу 
километр бла жарым болады, кеси да 
энишге 400 метрге тюшеди.

Трассаны къурулушу быйыл жазда 

башланнганды. Проектни заманында 
хазырларча ишчилеге иги къармашыр-
гъа тюшгенди. Къалай-алай болса да, 

аны лыжалада учуу кезиуге тынгылы 
этгендиле. Кесин да къоркъуусузлукъ 
жаны бла битеу шёндюгю жорукълагъа 
тийишлиликде. Къая тикледен юзюлюп 
къар неда таш тюшмезча жан-жанлада 
аула жайгъандыла, анда учханла къайда 
да жолдан чартлап кетмезча, не къалын 
туманда да кёзге иги уруннган къызгъыл-
дым буруула орнатхандыла.

Алай бла Михаил Бабич бла Казбек 
Коков къызыл тасманы кесип, жангы 
жолну къууанчлы халда ачхандыла. 
Россейни экономиканы айнытыу мини-
стрини биринчи орунбасары айтханнга 
кёре, келир эки-юч жылда «Эльбрус» 
курортну айныууна жети миллиард сом 
чакълы инвестицияла этерге умут барды. 

Тийишли проект талай кезиулеге бё-
люнеди. Сагъынылгъан ахчагъа аслам 
иш этилликди. Ары канат жолла, къо-
накъ юйле, туризм инфраструктура да 
киредиле.

Минги тауда – энтта да бир жангы трасса 

  РФ-ни Президенти Владимир Пу-
тин быйыл 25 декабрьде чыгъаргъан 
317-рп номерли буйругъу бла КъМР-
ни Парламентини башчысы Татьяна 
Егорова Россейни делегациясыны 
къауумунда 2021-2026 жыллада Ев-
ропа Советни Жер-жерли эм регион 
властьларыны конгрессине киргенди. 
Ол жаны бла документ праволу инфор-
мацияны порталында басмаланыпды. 

Татьяна Егорова Конгрессни реги-
онларыны палатасына РФ-ни келе-
чилерини къауумунда экинчи кере 
киргенди. «Мени Россей Федерацияны  
делегациясына экинчи кере къош-
ханлары уллу жууаплылыкъды. Анга 
кертичи болур ючюн къолдан келгенни 
этерикме»,-дегенди спикер.

Европа Советни Жер-жерли эм ре-
гион властьларыны конгресси Европа 
Советни юч мурдорлу бёлюмлеринден 
бири болгъанын белгилерчады. Ол 
кенгешчи органды. Анга Европа Со-
ветге кирген къыралланы жер-жерли 
эм регион властьларыны келечилери 
къошуладыла. Министрлени кабинети 
(КМЕС) бла Парламент ассамблея 
(ПАСЕ)  европалы къыраллада жер-
жерли эм регион власть органланы 
ишлерин къурау жаны бла сорууланы 
Конгресс бла кенгешип тамамлайды. 

 Бу структураны баш борчлары жер-
жерли эм регион властьланы европа-
лы биригиуню жалчытыугъа къошуу, 
жер-жерли самоуправленияны айны-
тыу, регионланы араларында байлам-

лыкъла къурау, инсанланы жер-жерли 
эм регион даражада демократияны 
сингдириуге къатышдырыу, айыры-
ула къалай баргъанларын контроль 
тамамлау бла байламлыдыла.  

Ол эки палатадан къуралады: Жер-
жерли властьланы эмда Регионланы 
палаталары. Аны баш органы уа пле-
нар сессияды, ол жылгъа эки кере 
Страсбургда бардырылады. 

Россейни  хар палатада да 18-шер 
жери барды. Аны къаууму Россейни 
Президентини буйругъу бла къабыл 
этиледи. Анга РФ-ни субъектлерини 
къырал эм жер-жерли власть орган-
ларыны келечилери киредиле.

  КъМР-ни Парламентини 
пресс-службасы. 

КъМР-де коронавирус 
аурууну профилактикасы 
эм аны жайылыууна къа-
жау Оператив штабдан 
белгили этгенлерича,  пан-
демияны аллындан бери 
COVID-19-дан ауругъан-
ланы саны 15,5 мингден 
озгъанды. Ол санда тю-
нене ауруу 104 инсаннга 
жукъгъанды. 

Ти й и ш л и  б а г ъ ы уд а н 
сора  13,6 минг адам сау 
болгъандыла (ол санда 
тюнене – 124 пациент).  
Бюгюнлюкде медицина 
болушлукъ 1656 саусузгъа 
бериледи. Пандемияны 
аллындан бери вирус 259 
инсаныбызны жашауун  
юзгенди.  Тюнене бу къый-
ын ауруудан бир адам да 
ауушмагъанын белгилер-
чады. 

Коронавирус КъМР-де 
жайылып башлагъандан  
бери 395,5 мингден аслам  
тест бардырылгъанды (бир 
кюннге  - 1464 тинтиу).  Го-
спитальлада 1443 пациент 
бардыла, аланы арасында 
тест коронавирус ауруу 
жукъгъанын  ачыкъла-
магъанла да. Реанимация 
бёлюмде 83 саусуз тура-
дыла. 

Оператив штабдан бел-
гили этгенлерича,  ви-
рус бютюнда 65 жылдан 
таматалагъа, ауруулары 
юслеринден кетмегенлеге 
къоркъуулуду. «Аны себеп-
ли профилактика мадарла 
бютюнда магъаналыдыла. 
Адамла кёп жыйылгъан 
жерледе, транспортда  ме-
дицина маскала жюрю-
тюрге, бир бирден бек аз-
дан метр кенгликде турур-
гъа, къолланы сапын бла 

терк-терк жууаргъа тий-
ишлиди. Онг болгъанына 
кёре адам бла да салам-
лашмазгъа, къучакълаш-
мазгъа кюрешигиз»,-деп 
эсгертгендиле Оператив 
штабдан.

Бюгюнлюкде  республи-
када COVID-19 жукъгъан-
ланы багъаргъа 8 саулукъ 
сакълау учрежденияда 9 
госпиталь ачылгъанды. 
Алада 1,8 минг  жер бар-
ды.   

Къабарты-Малкъарда, 
битеу къыралдача, корона-
вирусха къажау вакцинаны 
салыу андан ары бардыры-
лады. Бюгюнлюкде, Сау-
лукъ сакълау министер-
ство билдиргенича, ол 772 
инсаныбызгъа этилген-
ди. Биринчилени санында 
дарман медицинада иш-
легенлеге бериледи, ин-
санланы вакцинация 2021 
жылда башланырыкъды. 

Россейде  COVID-19 ви-
рус  жагъылгъанланы  саны 
юч миллионнга жетгенди.    
Ол санда бир кюннге ол 
27,7 минг адамгъа жукъ-
гъанды.   Пандемияны ал-
лындан бери 2,5 миллион 
адам сау болгъандыла.  
Аурууну кётюралмай, 55,2 
минг адам ауушханды, 
ол санда тюнене -  487  
саусуз. 

Джонс Хопкинс атлы уни-
верситет белгили этген 
тарихлеге кёре уа, битеу 
дунияда  бу ауруу  80,3  
миллион адамгъа жукъ-
гъанды.   COVID-19-дан ду-
нияда 1,75 миллион адам 
ёлгенди.  

ТИКАЛАНЫ Фатима 
хазырлагъанды. 

Кёп болмай видеокон-
ференция халда Россейни 
Экономиканы айнытыу ми-
нистри Максим  Решетни-
ков  кенгеш бардыргъанды.  
Анда быйыл бизнесге болу-
шурча  амалланы юсюнден, 
ол санда «Гитче эм орта-
лыкъ  предприниматель-
ствогъа эм энчи башламчы-
лыкълагъа  себеплик этиу» 
миллет проект жашауда 
къалай бардырылгъаны сю-
зюлгенди. 

Анга КъМР-ни экономи-
каны айнытыу министри-
ни орунбасары Ольга Бе-
лецкая, Промышленность 
эмда сатыу-алыу палатаны, 
предпринимательствону 
айнытыу жаны бла  инсти-
тутланы  профильли ве-
домствону   келечилери да 
къатышхандыла. Аны юсюн-
ден  КъМР-ни Экономиканы 
айнытыу министерствосуну 
пресс-службасындан бил-
диргендиле. 

- Жыл къыйын болгъанды. 
Экономиканы, предпри-
ятияланы ишлерин айны-
тыуда, кадрланы сакълауда 
да  байламлыкъда  тири 
къармашыргъа тюшгенди.  
Жер-жерледе бу жаны бла 
болумну тинтирча тохтаусуз 
мониторинг бардырылгъан-
ды эм тийишли амалла  да 
къуралгъандыла-, деп бил-
диргенди министр.    

Болушлукъ программала-
дан  аслам  сурам ёнкючлеге  
болгъанды. Анга кёре  39,5 
минг адамгъа  102 миллиард 
сом  багъасы берилгенди. 
Саулай айтханда, бюгюн-
люкде 226 минг адамгъа 
443 миллиард сом бёлюнн-
генди. Ол санда  «Гитче эм 
орталыкъ  предпринима-
тельствогъа эм энчи баш-
ламчылыкълагъа  себеплик 
этиу» проектни чеклеринде  
18, 6 минг келишим этилип, 
1 триллион сом берилгенди.

Андан сора да, былтыр 
эм быйыл биринчи квартал-
да  налогла бла  страховка  
тёлеулени артдагъа созар-
ча онг тапдырылгъанды.   
Аны хайыры бла бизнес 128 
миллиард сомну хуржунда 
къойгъанды.  

РФ-ни экономиканы айны-
тыу министрини орунбаса-
ры, сагъынылгъан миллет 
проектни администратору  
Татьяна Илюшникова мил-
лет проектни бирсиледен 
жетишимли бардыргъан 
регионланы да белгиле-
генди. Алай бла кризисни 
кезиуюнде ал тизмеге Къа-
барты-Малкъар, Татарстан, 
Удмуртия, Орлов, Сама-
ра эм Ульянов  областьла 
чыкъгъандыла.

Сёз ючюн,  КъМР-де  
гарантия организацияла  
(РГО) бюгюнлюкде 40 мил-
лиард сом багъасына га-
рантия бергендиле.  Алагъа 
кёре 111 миллиард сомгъа 
кредит портфель къурал-
гъанды.   

Эсге сала айтсакъ,  фонд 

гитче эм  орта бизнесге 
болушлукъ тапдыргъан  ор-
ганизацияды.   Ол КъМР-ни 
экономикасыны айнытыу 
министерствону башчы-
лыгъында  2009 жылдан 
бери ишлейди. Аны  ак-
тивлери федерал эм ре-
спубликалы  бюджетден, 
кредит организацияланы 
депозитлеринден тюшген 
файдадан эм премияладан  
къуралады. Бюгюнлюкде 
аны ёлчеми  638 074,07 сом-
гъа жетеди.  

Фонд ишлеп тебирегенли 
1909 940,0 сом багъасына 
459 адамгъа поручитель 
болгъанды. Анга кёре банк-
ла бизнес субъектлеге 5 
462 540,00 сом ёнкюч бер-
гендиле. 

Быйыл да 237 328,46 сом 
багъасына  109 адамгъа 
себеплик этилгенди. Ол а 
планда белгиленнген кёрюм-
дюню 95 процентиди. Саулай 
да РГО-ну хайыры бла гитче 
эм орталыкъ бизнес бёлюм  
1 259 311,55 сом кредит ал-
гъанды. Былтыр бу заман бла 
тенглешдиргенде ол да  168 
процентге асламды. 

 Фондну ахчасы «Россель-
хозбанк», «Сбербанк» эм 
«ФК Открытие»  финанс 
учрежденияланы депозит-
леринде сакъланады. 

КУРДАНЛАНЫ Сулейман.

Бу кюнледе «Якутия» 
авиакомпания Нальчик-
ден    Москвагъа  жангы 
рейс ачады.  Ол Внуково 
халкъла аралы  аэропортха  
Boeing-737/700   самолетла 
бла ыйыкъгъа тёрт кере 
къураллыкъды. Келишим-
ге кёре ол  келир  жылны 
ахырына дери ишлерикди. 

Внуково аэропортну пресс-

с л у ж б а с ы н д а н 
билдиргенлерича,  
рейслени кезиуюн-
де коронавирусдан 
сакъланырча  Ро-
спотребнадзор бел-
гилеген  излемлеге 
кёре къаты контроль 
бардырыллыкъды. 

Залда сакълагъан 
пассажирле  меди-
цина къапла бла 

къол къапла киерге тий-
ишли боллукъдула.   Андан 
сора да, арада  дистанция 
сакъланырча полда ызла 
тартылгъандыла эм про-
филактиканы юсюнден 
билдирген стендле  да 
тагъылгъандыла.  

Бизни корр.

«Единая Россия» битеуроссей саясат партия тийишли 
болгъанлагъа кесини стипендиясын береди.  Аллай жаш-
ланы бла къызланы тизмелерине Прохладна районну 
Учебный элинде жашагъан Курбанова Эльмира бла Му-
сукаланы Магомед бардыла. Ала 11-чи классда окъуйдула, 
билим алыуда, спортда, маданиятда да жетишимлери бла 
айырмалыдыла.

Татьяна Егорова Россейни делегациясыны къауумунда Европа Советни 
Жер-жерли эм регион властьларыны конгрессине киргенди

ВИДЕОКОНФЕРЕНЦИЯ

ОПЕРАТИВ ШТАБ

Сегиз жюзге жууукъ адамгъа 
вакцина этилгенди

Оноу

Нальчикден Москвагъа кёп 
болмай авиарейс ачылгъанды  

Казбек Коков КъМР-ни 
Башчысында быйыл 30 сен-
тябрьде къуралгъан Бийик 
билим эм илму жаны бла 
советни биринчи кенгешин 
бардыргъанды.  Аны къауу-
муна 23 адам къошулгъан-
ды: КъМР-ни Правитель-
ствосуну келечилери, бийик 
билим берген махкемелени 
бла илму-тинтиу институтла-
ны таматалары, республика-
ны жамауат организацияла-
рыны адамлары.

Жыйылыуну ача, респу-
бликаны таматасы келген-
леге Президент 2030 жыл-
гъа Россей Федерацияны 
илму тинтиуле жаны бла, 
ол санда тийишли бийик 
билимни къурауда да, он 
алчы къыралны санында 
болурун жалчытыуну борч-
ха салгъанын эсгертгенди. 
Ол чертгенича, Къабарты-
Малкъар Республиканы 
Башчысында Бийик билим 
эм илму жаны бла совет 
битеу сейирлери болгъан-
ланы байламлыкъларын 
къурарча, республикада бу 
бёлюмню айнытыр ючюн 
къырал оноуланы жарашды-
рырча къуралгъанды.

Къабарты-Малкъар Ре-
спубликада бийик билим эм 
илму системаны онглары-
ны эм къолайлыкъларыны 
юсюнден КъМР-ни Прави-
тельствосуну Председатели 
Мусукланы Алий айтханды. 
Ол белгилегенича, Къабар-
ты-Малкъарда 3 федерал, 
5 илму къырал эм бир энчи 
иели бийик билим берген 
махкемеле ишлерин барды-
радыла. Бийик билим бер-
ген программалагъа кёре 
13 мингден артыкъ студент 
246 усталыкълагъа окъуй-
дула.  Жалгъан интеллект, 
робототехника, полимерле-
ни химиясы, интеллектуал 
агроэкосистемала, биоме-
дицина эм башха ызлада 
тинтиуле бардырыладыла.  

Ахыр беш жылгъа 426 па-
тент эм автор свидетель-
ство алыннганды, Россей 
фондну фундаментальный 
тинтиулерини 76 проекти 
жашауда бардырылгъанды.

Докладлары бла Х.М. Бер-
беков атлы Къабарты-Мал-
къар къырал университетни 
ректору Юрий Альтудов, 
В.М. Коков атлы Къабар-
ты-Малкъар къырал аграр 
университетни ректору Ас-
лан Апажев, КБНЦ РАН-ны 
председатели Залимхан 
Нагоев сёлешгендиле.

Жаш алимлени иннова-
ция тинтиулеге юлюшлерин 
къошуугъа кёллендириу 
соруу сюзюлгенди. 2020 
жылда биринчи кере жаш 
алимлеге билеклик этерча 
эм аланы инновациялы 
ишге къошулууларын тирил-
тирча хар бирини ёлчеми 
100 000 сом болгъан беш 
номинацияда Къабарты-
Малкъар Республиканы 
Башчысыны премиясы жа-
рашдырылгъанды. Андан 
сора да, илму эм техника 
жаны бла КъМР-ни Къырал 

премиясыны ёлчеми бир 
миллион сомду, жаш илму-
чулагъа стипендия да 2-ден 
10 000 сомгъа кётюрюлген-
ди. Алагъа билеклик этиу 
мындан ары да сезилгенлей 
турлукъду.

Республикада бийик би-
лимни айнытыу сорууланы 
сюзгенде, КъМР-ни Баш-
чысы Казбек Коков былай 
чертгенди: «Бизде тёрели 
усталыкъланы отрасльле-
ри бардыла – аграр бё-
люм, промышленность, 
туризм, алчыла да – IT-
технологиялача. Алай шён-
дюгю дуния, илму эм техно-
логияла алай терк айныйды-
ла, бюгюн биз тохташыулу 
эм конкурентликге чыдам-
лыгъа санагъаныбыз тамб-
ла кесини магъаналылыгъ-
ын тас этип, артха кетерге 
болады, биз сунмай тургъан 
зат а экономикада алчы 
ыз болургъа да болады. 
Борчубуз артха къалмазгъа-
ды, жангы затланы къурап, 
жашауда бардырыргъады.  
Экономикада жерлерин 
тапхан чакъырыулагъа тири 

жууап бериргеди».
Советни биринчи жыйы-

лыуунда бир ненча оноу къа-
был кёрюлгенди, ол санда 
Къабарты-Малкъар Респу-
бликаны регион инноваци-
ялы системасын айнытыу 
стратегияны къурау да. Ахы-
рында регионну оноучусу ре-
спубликалы власть органла 
республиканы вузларыны, 
ол санда федерал даража-
лыланы, жашауларына къо-
шулгъандан сора да, аланы 
мындан арысында ишлерин 
къураугъа къатышыргъа, 
республикалы экономикада 
къаллай излемле болгъан-
ларын билип, ол жаны бла 
алгъа барыргъа тийишли 
болгъанларын белгилеген-
ди. «Биз салгъан бийик 
борчлагъа жетер ючюн тий-
ишли кадрла, илму тинтиуле 
бла жалчытырча политика-
ны бирлешип къураргъа ке-
рекбиз», - деп эсеплегенди 
ол кенгешни ахырында.

КъМР-ни Башчысыны 
бла Правительствосуну 

пресс-службасы.

Бийик билимни айнытыуну, 
жаш алимлени инновация тинтиулеге  

кёллендириуню эм башха салып

Белгилеу

Айырмалылагъа – 
энчи стипендияла



Ахыры.  Аллы 1-чи бетдеди.

ЖЫЙЫЛЫУ

– Мадина, газет окъуучулары-
бызгъа кесинги юсюнгден бир-
эки сёз айтсанг эди.

– Хасанияда туугъанма, ёсген-
ме. Анам Шауаланы Акашны къы-
зы Жаухарат бла атам Жуболаны 
Батталны жашы Солтан юч жаш 
бла эки къыз ёсдюргендиле. Мен 
юйюрде кичиме – бешинчи.

– Медицинагъа къалай бла жол 
салгъанса?

– Тамата эгечим Марина сай-
лагъанды биринчи.  Биз, сабийле, 
гитчелигибизде окъуна докторла 
болуп, «ауругъанлагъа багъып», 
аланы кёкюреклерине тынгылап,  
укол этип ойнагъанбыз. Ол за-
манлада докторну сыйы уллу эди. 
Ырысхы жанына уа ким къарагъ-
анды? Марина  медучилищеде 
окъугъанда, анга бла нёгерлерине 
сукъланып тургъанма.   Мен да 
аны жолу бла барыргъа сюйген-
ме. Баям, ариу акъ халат кийгени, 
сейир суратлы, хапарлы китапла 
окъугъаны да манга юлгюлю кё-
рюннгенди.

– Акъ халат дегенлей, бу ишни 
тыш ариулугъу бла магъанасы 
бир бирге келишмейдиле де-
генле, артда, ишден къоркъуп, 
башха усталыкъны сайлагъанла 
да тюбейдиле. Сени ауругъан-
лагъа къарагъан жууаплы борч 
болгъаны,  халатынг да къуруда 
акълай турмагъаны къоркъут-
ханмыды бирде?

– Медицина училищеде бизни 
аламат устазла окъутхандыла. 
Директорубуз Деппуланы Надеж-
да, генерал Хакимни къызы, сту-
дентлени бек сюйгенди. Биз да, 
иги окъуп, аны къууандырыргъа 
кюрешгенбиз. Аламат устазыбыз, 
КъМР-ни сыйлы врачы Макытланы 
Марзият а, Сотталаны Сохтаны 
къызы, барыбызгъа да юлгю бол-

гъанлай къалады акъылы, сабыр-
лыгъы, кесин жюрютюую бла да. 

Саулай окъутуу-юйретиу коллек-
тив да тийишли эди ыразылыкъ 
сёзге. Ала алдан хазырламасала, 
апчыргъа да болур эдим. Алай, 
насыпха, жашау жолумда кёп 
ишин билген, билимли адамлагъа 
тюбегенме да, ол болушханды. 
Бюгюн да алай барады.

– Биринчи къачан, къайда иш-
леп башлагъанса?

–  1986 жылда училищени фель-
дшер бёлюмюн бошагъанма. Ол 
заманда ишге тохтау бла уллу 
къыйынлыкъ жокъ эди. Нальчикни 
Биринчи клиника больницасына 
ийген эдиле да, анда ауругъанла-
ны алгъан бёлюмде башлагъанма 
урунуу жолуму. Биринчи онбеш 
жылны анда ишлегенме.

– Къыйналгъан кезиуюнг бол-
гъанмыды?

– Аллай заманлагъа да тюбе-
генме. Кертисин айтханда, онгсуз 
болмаса, адам больницагъа жа-
таргъа да сюймейди. Бютюнда та-
улула. Алай тюшген адамны, ариу 
айтып, сабырландырмасанг, кю-
решгенинги хайыры чыкъмайды. 
Анда ишлеген адам кеси психолог 
да болургъа керекди деп оюмум 
алайды. Анда мен аламат врач, 
бизни таматабыз Теммоланы Ке-
рим эмда элли жылдан артыкъны 
ары келгенлеге биринчи тюбеп, 
къайгъыларын кёрген Баккуланы 
Сагибат  бла ишлегенме. Алагъа 
бек ыразыма не жаны бла да. Кёп 
затха юйретгендиле. 

– Сен Нальчикни 2-чи клиника 
больницасында, Хасания боль-
ница дейдиле анга халкъда, 
ишлегенли да жыйырма жылдан 
атлагъанды.  Ары уа къалай бла 
кёчгенсе?

– Жаннетли болсун, Ботталаны  

Хадис чакъыргъан эди, тамата 
медсестра бол деп.  Келгениме 
сокъуранмайма, аны бла ишле-
ген насып эди.  Ол хар неде да 
тюзлюкню, тизгинликни, адам-
лыкъны излегенди. Ол сайлагъан 
коллектив да алай. Бюгюн да биз 
ол юйретгенча ишлейбиз. 

–  Мадина,  саулукъ сакълауну 
сыйлы ишчисисе. Ол даражалы 
атха сени не заманда кёргюзт-
гендиле?

– 2017 жылда. Сау болсунла, мен 
башхаладан артыкъ зат  этеме деп 
да айталлыкъ тюйюлме. Аллай 
сыйгъа, башха махтаулагъа тий-
ишлиле кёпдюле арабызда. 

– Ол затха битеу жамауат да 
тюшюннгенди. Пандемия баш-
ланнганлы, башха кёзден къарап 
башлагъанды сизни ишигизге. 
Ауругъанланы асламысы сизни 
госпитальгъа тюшерге, сизде 
бакъдырыргъа сюедиле.

– Биз да эслегенбиз аны. Анда 
уллу магъана болгъанын, ишибиз-
ге ыразылыкъларын да ангылап, 
ауругъанланы ыразы этерге кю-
решебиз. Айхай, барына да жер 
табылмайды ансы. Дарманланы, 
башха керекли затланы айтханда 
уа, баш врачыбыз Тогъузаланы 
Залина кёп зат этеди ол жаны 
бла. Къолундан келгенни, келме-
генни да. Ол, атасы Ботталаны 
Хадисге ушап,  бек тюз да, тири 
да адамды. 

Бизге тюшген ауругъанла дар-
маннга-дарыгъа капек да жой-
майдыла. Бек багъа дарманла 
керек боладыла бу аурууну юсюн-
де уа. Ол аланы да къалай болса 

да мажарады. Сау болсун. Биз да 
анга билеклик этерге кюрешебиз.

– Арагъызда эриннгенле неда, 
къоркъуп, ишден албугъартханла 
уа чыкъгъанмыдыла бу пандеми-
яны заманында?

– Аллайла хар жерде да болур-
ла. Бизде уа – бек аз. Хар бирибиз 
да ангылайбыз къаллай болумгъа 
тюшгенибизни. Баям, саулукъ 
сакълауда ишлегенлеге да, са-
улай дуниягъача, энчи сынауду 
бюгюннгю кюн. 

– Не зат къайгъы этдиреди ба-
рындан да бек?

– Врачла, медсестрала, сани-
таркала да къолларындан кел-
генни этедиле.  Коронавирусну 
энчилиги – хронический ауруула-
ры болгъанланы къарыусуз этип 
къояды. Ала бютюнда сакъ болур-
гъа керекдиле кеслерине. Алай а 
ауругъанларына ийнанмай, башха 
сылтау бла да кеч къалып келген-
ле боладыла. 

– Бу болум бла байламлы газет 
окъуучуларыбызгъа не айты-
рыкъ эдинг?

– Уллу кёллю болмасынла. Кес-
лерине къайгъырмай эселе да, 
жанларындагъыланы сагъыш-
ларын этсинле. Бизде ол тынч 
тюйюлдю – тойлагъа, къайгъы 
сёзлеге, кёп адамла жыйылгъан 
жерлеге жюрюйдюле.  Аллай 
жерледен кенг турсунла, киши 
кёлкъалды этмезча кезиудю. Ол 
барыбызгъа да тёре болурча кези-
уде жашайбыз. Аллах да: «Мадар 
этсенг, къадар этерме», – дегенди.  

– Беккиланы келинлерисе. Му-
рат бла Шамил деп эки аламат 
жаш ёсдюргенсиз  Ахия  бла 
бирге.  Не бла кюрешедиле ала? 
Туудукъла бла къууандыргъан-
мыдыла?

– Экиси да органлададыла. 
Туудукъла уа, айып этмегиз, юч 
жаш бла къызчыкъ бардыла да, 
къызчыкъ школгъа жюрюп баш-
лагъанды.

– Жангы жылда не алгъыш 
этерик эдинг миллетинге?

– Миллетиме, дуниягъа да тын-
члыкъ тежейме. Хар энчи адамгъа 
уа – саулукъ, тёзюм, берекет. Сау 
айланыгъыз!

КЕРТИЛАНЫ Сакинат.

ПРОФЕССИОНАЛЛА

Озуп баргъан жыл битеу дунияда да саулукъ сакълауда 
ишлегенлеге уллу сынау болгъанды. Къоркъуулу ауруу бла 
кюреш  энтта да бошалмагъанды. Аны ауурлугъун алгъанла уа 
аладыла. Кеслерине ёлюм къоркъуу бола тургъанлай, корона-
вирус къыйнагъан  адамлагъа болушургъа чыкъгъан врачлагъа, 
медсестралагъа, санитаркалагъа да ыспас этерчады. Аланы 
ишлери бюгюн керти жигитликге тенгди. 

Пандемияны биринчи кюнлеринден башлап, кечеси-кюню 
болмай кюрешгенледен бири 2-чи номерли шахар больницаны 
тамата медсестрасы  Беккиланы Мадинады,  Жуболаны Солтан-
ны къызы. Бюгюн ушагъыбыз аны блады.

Тюнене Къабарты-Малкъарны 
Катастрофаланы медицинасы эмда 
терк медицина болушлукъ арасын-
да пресс-брифинг озгъанды. Анга 
сагъынылгъан араны баш врачы 
Алим Карданов, республикалы 
клиника больницаны травматология 
пунктуну  таматасы Аслан Шевло-
ков, Наркология диспансерни баш 
врачы Ольга Удвалова къатышхан-
дыла. Жыйылыуда сёз келе тур-
гъан жангы жылгъы байрамланы 
кезиуюнде адамланы саулукълары 
бла байламлы къоркъуусузлукъну 
юсюнден баргъанды.

Ольга Николавена Жангы жыл 
жууукълашып тебирегенлей окъуна 
диспансерни иши кёбейип башлау-
чусун эсгертгенди. Байрам кюнледе 
бери асыры кёп ичип, саулукъларын 
тозуратып тюшгенлени 80 проценти 
алада алгъадан да эсепде тургъан-
ла, къалгъанла уа азчыкъ уртласа 
хата этерик тюйюлдю дегеннге 
ийнанып, кеслерин  мардада ту-

талмай ууланнганла болгъанларын 
билдиргенди.

Диспансерде шёндю 185 паци-
нетге жер болгъанын, жыл узуну 
ала хар кезиуде да 160-170 адамгъа 
къараргъа тюшгенлерин, байрам-
лада уа бир-бирде койкала жетмей 
да къалыучуларын да айтханды. 
Алай эсе да, Россейни бирси  ре-
гионлары бла тенглешдирип ал-
гъанда республиканы  жамауаты 
ичгичиликге артыкъ берилмегеннге 
саналгъанын белгилегенди. Жангы 
жылгъа кеф болуп тюбеген ариу кё-
рюнмегенин, аллай адам юйюрюн, 
бирсилени да жарсытырыгъын чер-
те, сакълыкъгъа, ариу къылыкъгъа 
чакъыргъанды.

Жылны сагъынылгъан кезиу-
юнде питардала, ракетала, башха 
затла да аслам халда хайырланыл-
гъанларыны, къоркъуусузлукъну 
жорукълары сакъланмасала, ала 
да адамны саулукъларына чып 
тюшюрюп къояргъа боллукъла-

рыны юсюнден да айтылгъанды. 
А.Шевлоков а къар жаугъан неда 
жоллада бузлауукъ болгъан кюн-
леде да травмпунктха жыгъылып 
аберилерин сындырып, жиклерин 
жерлеринден чыгъартып да кёпле 
келгенлерин эсгертгенди. Аны 
ючюн а абадан тёлюге  тюкеннге 
неда бирси жерлеге барыргъа кюн 
ортада жолла бир кесек эрип тур-
гъан заманда табыракъ боллугъуну 
юсюнден хапарлагъанды.

Жангы жыл байрамланы кезиу-
юнде кечеле бла саулай да респу-
бликадан бери врачладан болуш-
лукъ излеп келгенлени саны бирде 
жюзден аслам болуучусун, шёндю 
коронавирус бла болумда ол тарих 
азайыр деп сакълагъанларын да 
айтханды.

А.Карданов а ала хар заманда да 
мычымай болушлукъ тапдырыуну 
излеген режимде ишлегенлерин, 
аны себепли байрамла бла бай-
ламлы бир зат тюрленир дерча 

болмагъанын ангылатханды. Жа-
ланда аллай кюнледе адамланы 
бир-бирлери къылыкъсызлыкъ 
этип, линиягъа керексиз сёлешип, 
кертиси бла да болушлукъну сакъ-
лап тургъанлагъа чырмау болгъан-
ларына жарсыгъанды.

Аслан  Петрович а медицинада 
«алтын сагъат» деген ангылам 
барлыгъын, саулугъуна хата тюшген 
адамны жанын сакълап къалыуда 
ол  чакъда этилген мадарла уллу 
магъананы тутханларын чертген-
ди. Аны бла байламлы Катастро-
фаланы медицинасы эмда терк 
медицина болушлукъ берген арада 
коллегаларына ыспас этгенди.

Медицина махкемелени келечи-
лери барысы да бир аууздан жама-
уатны келе тургъан Жангы жыл бла 
алгъышлагъандыла, аны бла бирге 
уа кеслерини, къатындагъыланы 
саулукъларына да сакъ болургъа 
дагъыда къатлап чакъыргъандыла.                        

  ТРАМЛАНЫ Зухура.

Канат жолланы юсюнден айтхан-
да, келир жыл аллай эки жангысы 
ишленип башларыгъын билдир-
генди Бабич. Инвестиция проектни 
ахырында уа туристлени алгъын 
Приют-11 къонакъ юй орналгъан 
бийикликге дери канатка бла чыгъ-
арып башларыкъдыла.

Къонакъ юйлени къурулушуна да 
аслам эс бурулады. Бу иш бла ол 
санда уллу компанияла да кюреши-
рикдиле. Бюгюнлюкде проектге ал-
лай бири къошулгъанды, сейирлери 
болгъан башхала да бардыла. Би-
ринчи объектни келир жыл окъуна 
сюеп башларгъа умутлудула.

Бу къурулуш ишле эм башха 
жумушла да ючжыллыкъ бюджет 
планнга тийишлиликде бардырыл-
лыкъдыла, дегенди министрни би-
ринчи орунбасары. Аны бла  Минги 
тау тийреле  лыжалада учаргъа 
сюйген  туристлени кёп къалмай сау 
жылны къууандырып тураллыкъды.

Мында къаллай тюрлениуле бол-
лугъун бу тарихле кёргюзтедиле: 
2025 жылгъа къонакъ юйлени саны 
эки кереге кёбейирикди, алада 
жерлени ёлчеми уа сегиз жюзден 
юч мингнге жетерикди. Дагъыда 

тогъуз жюз жангы ишчи жер къурал-
лыкъды. Озгъан беш жылны ичинде 
курортну айныууна 571,5 миллион 
сом къоратылгъан эсе, келир юч 
жылда, айтылгъаныча, инвести-
цияланы саны жети миллиардха 
жетерикди. Беш жыл мындан алгъа 
былайлада 212 минг адам солугъан 
эсе, былтыр аланы саны 425 минг 
болгъанды. Тергеулеге кёре, 2025 
жылда курортда 740 минг турист 
келирин сакълайдыла.

Ол бары да алай болурча, Азау 
таланы тап халгъа келтирирге, 
адамлагъа жашаргъа эмда со-
лургъа жангы жерле къураргъа 
керекди, деп белгилегенди Михаил 
Бабич. Бу ишни тамамларыкъланы 
санында белгили, сынамлы компа-
нияла да боллукъдула. 

- Мында ишлеген жер-жерли 
предпринимательлени сейирле-
рине да эс бурмай къаллыкъ тюй-
юлбюз. Ол Президент эмда пра-
вительствону башчысы салгъан 
бек магъаналы борчду. Къолундан 
келгенлеге, ишлерге онглары, ити-
ниулюклери болгъанлагъа амал бе-
рирге кюреширикбиз, - дегенди ол.

Аны айтханда, Михаил Бабич 
льгота халда налогла тёлеуню, жер 
юлюшле бериуню, инфраструктура 

къурауну сагъыннганды. «Къысха 
айтханда, бизнесни бир проект бла, 
шёндюгю излемлеге тийишлиликде 
айный барыргъа онгу болурча», - 
деп чертгенди ол.

Казбек Коков республикада ту-
ризмге бийик магъана бериледи, 
дегенди. «Табийгъат онгларыбыз бу 
курортну айнытып, бери солургъа 
келгенлени санын бир миллион 
адамгъа жетдирирге онг бередиле. 
Минги тау къуру Къабарты-Мал-
къарны угъай, саулай къыралны 
байлыгъыды. 

Михаил Викторович бла бирге 
быйыл ишленнген трассаны ач-
ханыбыз бла бери инвестицияла 
келип башлагъанын биз бюгюн кеси 
кёзюбюз бла кёргенбиз. Ахшы умут-
ла уа  андан да кёп адам келирине 
себеплик этерикдиле. Бюгюнлюкде 
туризм республиканы битеулю реги-
он продуктуну (ВРП) бир процентин 
тута эсе, талай замандан аны юч 
процентге жетдирирге таукелбиз», 
- деп белгилегенди Казбек Вале-
рьевич.

Ызы бла къырал оноучула Басхан-
да ишлене тургъан жемишле сакъ-
лагъан объектге къайтхандыла. Аны 
къурулушун «Агрохолод» компания 
бардырады. Ары жиберилген инве-

стицияланы ёлчеми 578 миллион 
сомгъа жетгендиле. Объект битсе, 
анда бир кезиуге буздурмай жети 
минг тонна продукция тутаргъа 
боллукъду.

Шёндю анда жемишлени сакъ-
лагъан камерала хазырдыла, про-
дукцияны айырыучу комплексни ме-
кямы да битгенди. Сууукъ бла жал-
чытхан оборудованияны орнатып, 
сынам халда ишлетип кёргендиле, 
орунла да сатып алгъандыла. Энди 
уа специалистле айырыучу обо-
рудованияны орнатыу бла кюреше 
турадыла. Хар нени да бу кюнледе 
бошаргъа таукелдиле.

Михаил Бабич комплексни ичине 
къарагъанды, оборудованиягъа да 
эс бургъанды. Ызы бла компанияны 
башчылары бла ушакъ этип, про-
ектге тийишли магъана бергенди.

Ахырында республиканы Баш-
чысы,  къонакъгъа ыразылыгъын 
билдирип, ич туризм эмда эл мюлк 
бизни регионнга бек магъаналы 
болгъанларын чертгенди. Бютюнда 
шёндю,  къыралда экология жаны 
бла таза продукциягъа эмда кеси-
бизде берилген жумушлагъа сурам 
ёсе баргъан кезиуде.

УЛБАШЛАНЫ Мурат.

Минги тауда – энтта да бир жангы трасса 

КъМР-ни Парламентинде Жаш тёлю пала-
таны 6-чы чакъырылыуу кесини ишин бошагъ-
анды, законла чыгъарыучу органны кюз арты 
сессиясыны ахыргъы жыйылыуунда аны 7-чи 
чакъырылыууну къаууму къабыл этилгенди.   
Билим бериу, илму эм жаш тёлюню ишлери 
жаны бла комитетни башчысы Нина Емузова 
кенгешде билдиргенича, бу органнга сейир 
азаймагъанды. Анга уа палатагъа кирирге 
сюйгенледен 100-ден аслам заявка келгени 
да шагъатлыкъ этеди. Аладан собеседование 
бардырылып, 46 адам сайланнганды. Болса-
да бир-бир районланы келечилери кирмеген-
лери бла байламлы жай сессияда палатагъа 
энтта келечиле айырыллыкъдыла.  

Палатаны 6-чы къауумуна башчылыкъны 
Созайланы Фидельни жашы Кязим  этгенди. 
Ол жаш депутатла бу кезиуде къаллай жумуш-
ла тамамлагъанларыны, законодательный 
башламчылыкъларыны  юслеринден бил-
диргенди кенгешде. Быйыл а эпидемиология 
халны хатасындан палатагъа къыйын болумда 
ишлерге тюшгенди. Алай  салыннган чекле-
ге да къарамай,  жаш адамлагъа   жангы 
технологияланы хайырланып, борчларын 
тамамларгъа къолдан келгенди. 

Бу кезиуде ала жандауурлукъгъа энчи 
магъана бергендиле. «Жыйылыуларыбыз 
онлайн халда бардырылгъандыла. Планы-
бызгъа тюзетиуле кийирилип, социальный 
сетьледе ишге энчи эс бурулгъанды. Биз 
къыйын жашау болумгъа тюшген инсанла-
рыбызны излеп, аланы тилеклерин толтур-
гъанбыз. Бу иш, сёзсюз, уллу сынау берген-
ди, не къыйын болумда да борчларыбызны 
толтураллыгъыбызны кёргюзтгенди. Аны 
себепли биз Жаш тёлю палатаны ишини 
Болумуна тюзетиуле хазырлагъанбыз. Ала 
уа келир къауумлагъа ишлерин чырмаусуз 
къураргъа онг берликдиле»,-дегенди Соза-
йланы Кязим.

Жандауурлукъ ишни юсюнден айтханда 
уа, жаш адамла медицина маскала тигиуню 
къурагъандыла, ала жукъгъан аурууланы 
больницасына 5 минг маска, башха керекле 
бергендиле. Андан сора да, къолайсыз, ишсиз 
къалгъан инсанлагъа аш-суу артмакъла да 
жетдирилгендиле (750 артмакъ). 

Болсада жаш тёлю палатаны баш бор-
чларындан бири законла чыгъарыуду. «Бу  
кезиуде бир ненча законодательный баш-
ламчылыкъ этилгенди.  Ол санда РФ-ни 
Жер кодексини 22-чи статьясына тюзетиуле 
хазырланнгандыла. Ала профильли комитет-
ни къараууна берилгендиле. Сёз аукционну 
кезиуюнде этилген келишимни толтурууну 

юсюнден барады», - деп билдиргенди пала-
таны таматасы. 

Дагъыда жаш парламентарийле республи-
када акъылбалыкъ болмагъанлагъа никотини 
болгъан продукцияны, электрон тютюнлени 
розницагъа сатыугъа чек салыу жаны бла за-
конну проектин да хазырлагъандыла. Аны бла 
байламлы КъМР-ни Административ бузукъ-
лукъланы кодексине де тюзетиуле кийириу 
жаны бла башламчылыкъ да этилгенди. 

 Болсада быллай законну КъМР-ни прокуро-
ру да кёргюзтгенди Парламентге. «Депутатла 
аны къабыл этгендиле, КъМР-ни Башчысы 
къол салгъанды. Бу шартла уа Жаш тёлю 
палата  жамауатда болгъан халлагъа терк 
жууапла излегенине, жашауда артыкъда 
керек болгъан законланы хазырлагъанына 
шагъатлыкъ этеди. 6-чы къауум ишлеген ке-
зиуде уа 4 законодательный башламчылыкъ 
хазырланнганды»,-деп  чертгенди Кязим.

Аны бла бирге жылны ичинде палата бир 
ненча проектни бардыргъанды жашауда. Ол 
санда «Социальный сетьледе кесинги жюрю-
тюуню культурасы» деген башламчылыкъны 
да. Ол эки бёлюмден къуралады. Биринчиден, 
социальный сетьледе ушакъ бардырыргъа 
юйретгендиле жаш адамланы, андан сора 
да хыйлачыланы ётюрюклерини тюрлюлерин 
эмда алагъа къалай тюшмезге боллугъун 
ангылатыу иш къуралгъанды. 

Жаш парламентарийле республиканы 
билим бериу учрежденияларында патриот 
жумушла да къурагъандыла, ана тилге сейир-
ни ёсдюрюу жаны бла проектлени да тамам-
лагъандыла. Энчи  эс Уллу Ата журт урушда 
Хорламны 75-жыллыгъына бурулгъанды.  

Палатаны келечилери тюрлю-тюрлю се-
минарлагъа, форумлагъа къатышхандыла,  
грант конкурслада жетишимли да болгъан-
дыла. 

Созайланы Кязим Жаш тёлю палатаны 
ишинде чырмауланы юслеринден да айтхан-
ды. «Бирле аны къауумуна кирселе,  карьера-
лары ёсюп башларыкъ сунадыла. Палатада 
ишлерге, айныргъа, проектлени хазырларгъа 
эм толтурургъа, жамауат жашаугъа тири 
къатышыргъа кереклисин ангыламагъанн-
га ушайды ала. Башхалары уа палатаны 
борчларын билмейдиле. 7-чи къауумда бу 
кемчиликлени кетериу жаны бла мадарла 
толтуруллукъдула»,-дегенди ол эмда 2021 
жылда жаш парламентарийлени, жаш тёлю 
организацияланы съездин бардырыргъа 
предложение да этгенди.

ТИКАЛАНЫ Фатима. 

Сёз аллыбыздагъы кезиуде кесибизни къалай жюрютюрге кереклисини юсюнден баргъанды

Жаш парламентарийлени 
тизмесинде – кёп ахшы жумушла

Къабарты-Малкъар Республиканы Прави-
тельствосу бегим этеди:

Къабарты-Малкъар Республикада та-
бийгъат газны мотор отлукъну орунунда хай-
ырланыуну кенгертиу жаны бла Правитель-
стволу комиссияны къауумуна, Къабарты-
Малкъар Республиканы Правительствосуну 
2016 жылда  20 октябрьде къабыл кёрюлген 
№ 189-ПП бегимине тийишлиликде быллай  
тюзетиуле кийирирге:

а) Правительстволу комиссияны къауумуна 
С.А. Говоровну – Къабарты-Малкъар Респу-
бликаны Правительствосуну Председателини 
биринчи орунбасарын (Правительстволу ко-
миссияны председатели) кийирирге;

б) Ш.А. Ахубековну къуллугъун быллай 
редакцияда кёргюзтюрге: «Къабарты-
Малкъар Республиканы промышленность, 
энергетика эмда сатыу-алыу министри 
(Правительстволу комиссияны председа-
телини орунбасары)»;

в) Э.Х. Кяровну къуллугъун быллай ре-
дакцияда кёргюзтюрге: «Къабарты-Мал-
къар Республиканы промышленность, 
энергетика эмда сатыу-алыу министрини 
орунбасары (Правительстволу комиссияны 
секретары)»;

г) Правительстволу комиссияны къауу-
мундан М.А. Кунижевни чыгъарыргъа.

Къабарты-Малкъар Республикада табийгъат газны мотор отлукъ-
ну орунунда хайырланыуну кенгертиу жаны бла Правительстволу 

комиссияны къауумуна тюзетиуле кийириуню юсюнден
Къабарты-Малкъар Республиканы Правительствосуну

Б Е Г И М И 
2020 жыл 21 декабрь,                    Нальчик ш.                    №298-ПП

Документле

Къабарты-Малкъар Республиканы
Правительствосуну Председатели                                       МУСУКЛАНЫ А.

Къабарты-Малкъар Республиканы Парламентини эм Мурманскны 
областной Думасыны араларында байламлыкъ жюрютюуню 

юсюнден келишим тохташдырыуну юсюнден
Къабарты-Малкъар Республиканы Парламентини

Б Е Г И М И 
Къабарты-Малкъар Республиканы Парла-

менти бегим этеди:
1. Къабарты-Малкъар Республиканы 

Парламентини эм Мурманскны областной 
Думасыны араларында байламлыкъ жюрю-
тюуню юсюнден келишим тохташдырыуну 
къабыл кёрюрге эм Къабарты-Малкъар 
Республиканы Парламентини Председате-

лин анга къол салырча полномочияла бла 
бёлюрге.

2. Бу Бегимни Мурманскны областной 
Думасына, Къабарты-Малкъар Республи-
каны Башчысына эм Къабарты-Малкъар 
Республиканы Правительствосуна эсге 
алырча жиберирге.

Къабарты-Малкъар Республиканы Парламентини Председатели    Т. ЕГОРОВА
Нальчик шахар, 2020 жыл 24 декабрь, №260-П-П

Къабарты-Малкъар Республиканы Парламентинде Жаш тёлю па-
латаны алтынчы къауумуну ишини эсеплерини юсюнден

Къабарты-Малкъар Республиканы Парламентини
Б Е Г И М И 

Къабарты-Малкъар Республиканы Парла-
менти бегим этеди:

1. Къабарты-Малкъар Республиканы Пар-
ламентинде Жаш тёлю палатаны алтынчы 
къауумуну ишини эсеплерини юсюнден Къа-
барты-Малкъар Республиканы Парламентин-
де Жаш тёлю палатаны председатели К.Ф. 

Созай улуну информациясын эсге алыргъа. 
2. Къабарты-Малкъар Республиканы Пар-

ламентини Билим бериу, илму эм жаш тёлю 
политика комитетине Къабарты-Малкъар 
Республиканы Парламентинде Жаш тёлю 
палатаны жангы (жетинчи) къауумуну ишин 
бардырыр ючюн тийишли ишни къураргъа. 

Къабарты-Малкъар Республиканы Парламентини Председатели    Т. ЕГОРОВА
Нальчик шахар, 2020 жыл 24 декабрь, №263-П-П

Къабарты-Малкъар Республиканы Парламентини 2019 жылны сен-
тябринден 2020 жылны декабрине дери кезиуде ишини юсюнден

Къабарты-Малкъар Республиканы Парламентини
Б Е Г И М И 

Къабарты-Малкъар Республиканы Пар-
ламенти бегим этеди:

Къабарты-Малкъар Республиканы Пар-
ламентини Председатели Т.Б. Егорованы 

«Къабарты-Малкъар Республиканы Пар-
ламентини 2019 жылны сентябринден 2020 
жылны декабрине дери кезиуде ишини 
юсюнден» докладын эсге алыргъа.

Къабарты-Малкъар Республиканы Парламентини Председатели    Т. ЕГОРОВА
Нальчик шахар, 2020 жыл 24 декабрь, №264-П-П



Интернет-версия: gazeta.zamankbr.ru З А М А Н 3

Анда, Малкъар ауузладан 
биринде, бир бийик дуп-

пурну башында, кенг чапы-
ракълы бутакълары бла тёге-
регине ауана эте, бир жангыз 
терекчик ёседи, гитче къайын 
терекчик. Бир чырайлы зат-
чыкъ, жаш келинчикча ариу-
чукъ. Акъ-къара къоланчыкъ. 
Ол ары къайдан чыкъгъан 
болур. Баям,  ол аны кеси да 
биле болмаз.

Кюнню жарыгъы бла тенг 
уяныр, эрттенлик чыкъ бла 
бетин жууар, тёгерекге-баш-
ха къарап, хар кёргенине эс 
бурур, сейир, тамаша этер, 
бутакъларын булгъап, кесине 
чакъырыр, бирине къалмай 
салам берир. Ташны жарыл-
гъанына илинип ёсген къы-
зыл гюлню да унутмаз. Аллы-
на чабып келген къоркъакъ 
къоянчыкъны башын сылар, 
зынгырдауукъ жырчыгъы бла 
битеу да ауушну толтургъан 
булбулну бийикге кётюрюр. 

Бутакъларын бирге уруп 
къарс къагъар, чапыракъла-
рын къагъып, шыбырдатыр, 
жырлатыр. Кюнню къызыу та-
якъларындан букъгъан жаны-
уарчыкълагъа ауана берир, 
бутакъларын жерге жетдирип 
ийилир, битеу да къудуретни, 
аламны жаратханнга шукур 
этер, къыбылагъа бурулуп, 
баш урур. Алай эте, кюнюн 
оздурур.

Кечени къарангысы тёге-
рекни жарытып  тебиресе  

уа, мудах болур, башын жерге 
иер, хар тауушдан къоркъа, 
элгене, къалтырай-къалты-
рай, тангын алай атдырыр. 
Андан сора уа  жашау биягъ-
ыча жангыдан башланыр.

Бирде алайгъа жолоучу 
неда малчы келир. Терек 
салкъынында олтурур, ар-
тмагъын жайып, жол азыгъ-
ындан ашар, ичер, солур, 
эс табар, къыбыла таба бу-
рулуп, намаз къылыр, те-
рекни бутакъларын сылар, 
чапыракъларын уппа этер, 
дунияны жаратханнга шукур 
эте, жолуна алай тебирер. Ма 
аллай кюнледиле терекчикни 

бек насыплы заманлары.
Бир жол терекчик, хар за-

мандача, аууш таба къарап 
тургъанлай, терк окъуна кёк-
ню къара-боз булутла жапды-
ла, тёгерек къаппа-къарангы 
болду да къалды. Олсагъат-
лай, саулай да ауушну тити-
ретип, элия атылды. Сора ачы 
сууукъ тамычыла  аны  тюйюп 
башладыла. Чапыракъла бир 
бирге жабышдыла. Суудан 

толгъан ауур бутакъла жерге 
ийилгендиле. Тамычыла уа 
къатыдан-къаты тама баш-
ладыла. Ташла кибик ауур 
тамычыла.

Терекчик къалтырайды, 
шыбырдайды: «О, къуду-

ретни жаратхан, жангызлагъа, 
къарыусузлагъа нёгер бол-
гъан болушлукъ этген! Сен, 
бир къарыу бер. Манга бир 
болуш».

Билмей тургъанлай, бол-
гъанны титиретип, къаяланы 
оюп, тереклени тамырлары 
бла чыгъарып, деменгили 
жел жетди. Аллына тюшген 
хар затха да палахла сала. 
Сора дуппургъа жетгенлей, 
терекчикни кёрдю-гитчечикни, 
къарыусузчукъну, бир ариу 
затчыкъны. Асыры амалсыз-
дан жерге  жабышып тургъан-
чыкъны. 

Аны кёргенлей  уллу жел 
шош болду. Тынч-тынч терек-
чикге жууукълашды. Тёгереги-
не айланды, къарады, сейир 
этди. Сора кюнню жарыгъын 
жабып тургъан къара-боз бу-
лутланы эследи.

Бусагъат элия атылып аны   
ууатады. Жандырады ари-

учукъну. Дуниядан жокъ этеди. 
Угъай, угъай, ол алай болургъа 
арталыда жарарыкъ тюйюл-
дю. «Тохтачы, гитчечик»,-деп, 
сир болду. Битеу къарыуун-
кючюн да бирге жыйып, сыз-
гъырып кёкге чыкъды, жауун 
булутланы урду, жан-жанына 
чачды, ол тийреден думп этди.

Къайын терекчиг а  асы-
ры къоркъгъандан, хар 

чапырагъы да къалтырай: 
«Не этейим, къалай болайым, 
мени ахыр кюнюммю жетген 

болур. Я, мени Аллахым, мени 
дуниягъа жаратхан, тилейме 
манга болуш»,-деп къайта-
рады.

Булутланы чачхандан сора 
жел шош болуп терекчик-
ни къатына келди. Жылы 
хауа юфгюрдю, бутакъларын 
ёрге кётюрдю, тёгерегине 
тепседи. Булутланы къыстап, 
кюн таякълагъа жолну ачыкъ 
этди. Ала уа хар чапыракъгъа 
къонуп жылтырайдыла, ой-
найдыла.

Андан бери талай заман 
озду. Жел ургъанлай, 

бир бирлерин къууа, кёп жыл 
кетди.  Саулай ауушну, ташны 
ташха ургъан тауушу бла тол-
туруп келген черек да кёп суу 
элтип къуйду тенгизге.

Мен да бола тургъанма 
алайда. Къызыу кюнледе ол-
тургъанма аны салкъынында. 
Субай эдим. Тал чыбыкъ кибик 
санларым. Эрлай чыгъа эдим 
дуппур башына арымай. Энтта 
келдим мен бери. Чачым-
башым акъ, къолумда гулоч 
таягъым. 

Тынч-тынч чыкъдым дуп-
пурну башына. Кёп сюелдим 
терекни аллында. Тансыкъ-
ладым. Жашлыгъымы эсгер-
дим. Антлы шуёхум бла ушакъ 
этдим. Ол  ёсгенди, бийик 
болгъанды. Кёк  бла  жерни 
бирге къошайым дегенча, 
бутакъларын бийикге созгъан-
ды. Къалауур кибик сир болуп, 
ёхтем къарайды бийикден.

Ушагъымы бошап, мен да  
тебиредим ызыма. Айырыл-
гъаныбызны ангылагъанча, 
терек кенг чапыракълы бу-
такъларын булгъады. Ким 
биледи, энди келирмеми мен 
бери…

Анда, Малкъар ауузладан 
биринде, бир бийик дуп-

пурну башында, акъ-къара 
къолан къайын терек ёседи. 
Субай санлы къызгъа ушагъан  
бир ариу зат. Дайым къатын-
да тургъан керти нёгери да 
барды, хар заманда да аны 
хатадан, палахдан сакълар-
гъа хазыр болуп тургъан шош 
жел, жылы жел. Не заманда 
барсанг да алайгъа, терекни 
чапыракъларын бир бирге 
жетдирип, таууш этдирир, 
сюймекликни тауусулмазлыкъ 
жырын жырлагъанча шыбыр-
дата.

ЛЕЙЛУН улу Х.

Белгисиз да 
болмайды

Байрамны аллында бизни 
юйюбюзде жылны белгиси 
къайдан да чыгъаргъа ке-
рекди. Ол аны ышанларыча 
болса игиди, бютюнда акъ те-
мирден ишленсе. Суратланы, 
панону, мияла адырланы аны 
белгиси бла алыгъыз.

Статуэтка алыргъа да жа-
рарыкъды. Бугъаны сураты, 
андан сора да, юйге мон-
глукъ, берекет келирине се-
беплик этгеннге саналады. 
Бууунлукълагъа, боюнлукъ 
сынжырчыкълагъа тагъаргъа 
жарагъан бузоу суратчыкъ-
ланы, аллай сыргъаланы да 
унутмагъыз.

Эсигизде тутугъуз, белги-
лени кеслерини жорукълары 
бардыла. Ала ишлерча, хар 
аны кёргенигиз сайын эм 
иги затланы эсигизге тю-
шюрюгюз, андан сора да, 
кесигизни муратларыгъызны, 
умутларыгъызны юслеринден 
сагъыш этигиз. Байрамны ал-
лында юйюгюзню тизгинине 
эс бурмай къоймагъыз. Бугъа 
эркинликни, тазалыкъны сю-
еди. Эски затларыгъызны да 
кетеригиз. Не сатыгъыз неда 
беригиз. 

Акъ стол жабыула 
эмда жашил кыр-
дыгы бла къошун 

гоппанчыкъ
Бу жол сабыр интерьерни 

бла декорацияны сайлайбыз. 
Байрамгъа къууанчлы халда 
хазырланыргъа боллукъду: 
чыммакъ стол  жабыула, 
крахмал этилген салфеткала. 
Алтын, кюмюш неда жашил 
тюрсюнлю абериле да жа-
райдыла. Ала, сёз ючюн, жау 
чыракъла, жастыкъла, сал-
феткаладыла. Эм игиси уа 
жау чыракъла кюмюш  бетли 
болсалады. Чёпчюкледен, 
къургъакъсытылгъан  гокка 

хансладан, жашил чирчи-
кленнген зынтхыдан инстал-
ляция этерге жарарыкъды. 
Ала барысы да гюлле неда 
зоология керекде сатылгъан 
тюкенледе табыллыкъдыла.

Бир-бир табакъланы, былай 
айтханда,  биченден жараш-
дырылгъан «уячыкълагъа» 
салыу да ахшы башламчы-
лыкъды. Жаланда бу жумуш 
кёзге тизгинли кёрюнюрге 
тийишлиди. Дагъыда столну 
жашил баучукъла бла къы-
сылгъан гебенчикле бла жа-
саргъа боллукъду. Андан 
сора да, жарыкъ тюрсюнлю 
тахта кёгетлени  –  быхыны, 
гитче хыярчыкъланы - хайыр-
ланыргъа. Юйюрде сабийле 
бар эселе, бу жумушланы ала 
сюйюп да тындырлыкъдыла.

Тепсиге уа не 
саллыкъбыз?

Бу жол къыйын этилген 
азыкъланы юслеринден уну-
тургъа да жарайды. Бугъа 
тынчлыкны сюеди. Аш-сууну 
хазырлауда бегирек салат-
лагъа, энчирег а  кёгетледен 
жарашдырылгъанлагъа, эс 
буругъуз.

Айхай да, россейлилени 
хант столлары оливьесиз 
байрам халлыгъа саналмай 
да къалыр, алай эсе уа, ол 
тууар этсиз болсун. Дагъыда 
аш-азыкъ тизмеге крупала 
бла – пиринчден, булгурдан  
дегенча - салатланы къо-
шаргъа боллукъду. Бугъаны  
жылын сакълай, хантланы 
арасында биринчиге тауукъ, 
къаз, баппуш, гогуш неда 
бёдене этден этилген ашны 
санаса тюздю.  Гарнирге уа, 
биягъыча, крупала.

Жылны белгисин сютлю 
азыкъла  бла  «къууандырса» 
да игиди. Тепсиде бишлакъ-
ла, тузлукъ болсала уа – бю-
тюнда. Татлы ашарыкъланы 
юслеринден да унутмагъыз. 
Ала бла байламлы да сайлау 

эркинди: чизкейкле, къай-
макълы тортла,  коктейльле 
дегенча.

Къаллай быстыр 
жарарыкъды

Ёз тизгинигизни да унут-
магъыз. Эсигизде болсун, 
столгъа юйренчек  джинсала-
рыгъыз бла неда юйде кийген 
жыйрыгъыгъыз бла олтур-
магъыз. Дагъыда эсгертейик, 
бугъа къызыл тюрсюнлю, 
бирси къызгъылсуу затланы 
жаратмайды. Аланы жаланда 
кёрюмдюлеринден окъуна ол 
огъурсузланып тебирейди. 
Бизге уа аны ачыуландырыр-
гъа, айхай да, керекмейди.

Аны себепли акъ неда анга 
жууукъ тюрсюнлени сайласа 
тапды. Андан сора да, жылны 
белгиси жашилни сюерикди. 
Ол кеси да (белги) быйыл 
темир бетли болгъанын эсге 
алсакъ, парча  къумачланы, 
жылтырауукъ ууакъ инжичи-
клени, пайеткаланы хайырла-
ныргъа жарарыкъды.

Байрам ингирге тиширы-
улагъа акъ темирден иш-
леннген сыргъаланы, мин-
чакъланы, боюнлукъланы, 
билезиклени, эр кишилеге уа 
запонкаланы, галстуклары-
на энчи тюйреуюшчюклени 
такъсала боллукъду.
Къалай тюберге
Бу жаны бла хар неда ко-

видге къажау жангы  жорукъ-
лагъа келишеди. Аны себепли 
уа Жангы 2021  жылгъа юйюр 
бла, жууукъ-ахлула бла бирге 
тюберге тийишлиди.

Къууанч жаланда ашау-ичи-
уге бурулуп къалмазын сюе 
эсегиз а, ингирни алгъышла 
бла бирге жырла, тепсеуле, 
оюнла бла да байыкълан-
дырыргъа кюрешигиз. Бир 
биригизге саугъаланы не 
халда берсегиз тап боллугъун 
да сагъыш этигиз.

Басмагъа МОКЪАЛАНЫ 
Зухура хазырлагъанды.

Жазыучуну жашау эм чыгъар-
мачылыкъ жолуну юсюнден  

КъМР-ни  маданият министри Му-
хадин Кумахов толу хапар айтханды. 
Ол 1925 жылда Киевде туугъанды. 
Ёсген а Севастопольда этгенди. Ана-
сы белгили музыкант. Уллу Ата журт 
уруш башланнганда, жашха оналты 
жыл да толмагъан эди да, онсегиз 
жылы болгъунчу, аны фронтха ал-
магъандыла. 

1943 жылда  уа аны Могилёвну 
пехота училищесине ийген-

диле. Анда сегизайлыкъ къысха 
курсладан сора Валентин Григо-
рьевични Днепр жанында 182-чи 
стрелковый дивизияны миномёт 
ротасыны къурамында къазауатха 
киргенди. Къаты сермешледен 
биринде ауур жаралы болуп, бир 
къауум заманны госпитальда жат-
ханды. 

Аягъы  юсюне болгъанлай а, аны 
кичи авиаспецалистлени школ-
ларында окъургъа Гюржюге ий-
гендиле. Аны бошагъандан сора 
ол Риганы дивизиясында 650-чи 
авиация полкда моторист болуп 
къазауат этгенди.  Аны къурамында 
Берлиннге дери жетгенди. Урушда 
жигитликлери ючюн Валентин 
Кузьмин Ата журт урушну биринчи 
даражалы ордени эм иги кесек 
майдал бла саугъаланнганды.

Ол урушдан сора жашаргъа Наль-
чикни сайлагъанды. Мында 

школну ахыр классын бошап, педа-
гогика институтну экижыллыкъ курс-

ларында окъугъанды. 
1948 жылда школ-
да орус тилден бла 
адабиятдан дерсле 
берип башлап, устаз 
болуп сау он жыл иш-
легенди.

1958 ж ы л д а  у а 
аны Къабар-

ты-Малкъар китап 
басмада сабий  ада-
биятны редакциясын-
да ишлерге чакъыр-
гъандыла. Журна-
листле, Жазыучула 
союзуна алгъандыла, 
правленни членине 
айыргъандыла.

1974 жылдан баш-
лап, Валентин Григорьевич чыгъар-
ма биригиуню правленини жууаплы 
секретары болуп тургъанды. Ол ары 
жазыучуланы VII, VIII, IX съездле-
ринде да айырылгъанды. Иги кесек 
заманны СССР-ни адабият фондуну 
биздеги бёлюмюне таматалыкъ эт-
генди.  Солуугъа кетгенден сора да 
бир къауум жылны сагъынылгъан 
союзунда жууаплы секретарь болуп 
тургъанды. 

Биринчи китабы «Галочка» деген 
аты бла 1958 жылда чыкъгъанды. 

Андан арысында ол повестьле, роман-
ла, хапарла, эсселе да жазгъанды.  
Кёчюрмечилик иш бла да кёп кю-
решгенди. «Без отца» деген повести 
уа бизде эки кере (1960 ж., 1974ж.), 
Таллинде да эстон тилде чыкъгъанды. 
Ол «Мы с Сергеем», «Мой дом – не 
крепость» (эки кере), «Своя ноша», 
«Трамвай издалека, или Благополуч-
ная жизнь»  деген романланы, «Меты» 

деген эсселе китапны, дагъыда «Бо-
жий хмель», «Экслибрис», «Рассказ 
мальчика из города Нальчика», «Под 
знаком Девы» деген жыйымдыкъла-
ны да авторуду. Валентин Кузьмин 
«Сокровище нартов» (1970) деген аты 
бла нарт  эпосдан бир къауум таурух-
ну, «Так сказали мудрецы» деген аты 
бла нарт айтыуланы да кёчюргенди 
орус тилге.

Эсгериу ингирни Къабарты-Мал-
къарны искусстволарыны сыйлы 

къуллукъчусу Станислав Сердю-
ков, А. Шогенцуков атлы Къабарты 
къырал драма театрны актрисасы 
Марьяна Кулова эмда Данил Яцук   
бардыргъандыла. Ала жазыучуну 
жашау жолун сахнада кёргюзт-
гендиле. Бир жанындан, ала аны 
рольла бла айтхандыла. Валентин 
Григорьевични атындан Станислав 
Сердюков сёлешгенди. Аны шуёху 
Сергейни сыфатын жаш актёр Да-
нил Яцук къурагъанды. Биргесине 
окъугъан Надяны уа  Марьяна Куло-
ва. Бу жигитле аны «Мы с Сергеем» 
деген биографиялы китабындан 
алыннгандыла. 

Жазыучуну жашау ызы бла 
баргъанда, экранда суратла 

кёрюнюп тургъандыла. Сабийли-
гин сагъыннганда,  Севастопольну 
суратлары кёрюннгендиле эм «Се-
вастопольский вальс» деген жыр 
айтылгъанды. Аны республиканы 
музыка театрыны солисти Рустам 
Абаноков айтханды. Ызы бла ана-
сы фортепианода согъуучу музыка 
– Бетховенни «Лунная Сонатасы» 
эшитилгенди. Аны Къабарты-Мал-
къарны сыйлы артисти Игорь Рас-
теряев салгъанды. 

Уруш заманны айтханда уа, сах-
нагъа ол композициягъа къатыш-
хан артистле солдат кийимле бла 
чыкъгъандыла.  Ала пехота учили-

щени курсантларын, артда урушха 
кирген жигитлени ойнагъандыла. 
Аланы хапарларында таулу къыз 
санинструктор Энейланы Зояны аты 
сагъынылгъанды. Ол композици-
яда белгили «Тёмная ночь» деген 
жырны Азамат Евазов, «Соловьи» 
дегенни уа Къабарты-Малкъарны 
сыйлы артисти Тимур Гуазов айт-
хандыла. 

Ол урушдан Нальчикге келген 
заманны юсюнден хапар бар-

гъанда, эски Нальчикни – Къабарты 
орамны, Долинскни, солуу паркны 
суратлары кёргюзтюлюп тургъан-
дыла. «Чегем чучхурла» деген жыр 
къауум «Андемиркъанны»  бла «Га-
палауну» жырлагъанды.

Аны юйюрюню юсюнден сагъынн-
ганда уа, «За всё тебя благодарю» 
деген Муслим Магомаев жырлаучу 
жырны Къабарты-Малкъарны сыйлы 
артисти Рустам Абаноков айтханды.
Лана Кулова «Университет вальс» 
деген жыр бла къууандыргъанды. 

Жазыучуну шуёхларын санагъ-
анда, экранда  Валентин Кузьмин 
бла бир заманда жашагъан, ишле-
ген  жазыучуланы суратлары бири 
бирин алышындыра баргъандыла. 
Къууанчлы ингир КъМР-ни сыйлы 
артисти Ауэс Зеушевни «Я люблю 
тебя, жизнь» деген жыр айтыуу бла 
бошалгъанды.

Эсгериу ингирле республиканы 
Маданият министерствосуну эм 
Жазыучула союзуну себепликлери 
бла къуралгъандыла.

МУСУКАЛАНЫ Сакинат.
Суратланы  Артур ЕЛКАНОВ 

алгъанды.

Аны телевиденияда бериуле бар-
дырыучу Атталаны Азнор бла 

Къулийланы Къайсын атлы Малкъар  
къырал драма театрны актёру Мызы-
ланы Аубекир  элтгендиле. Малкъар 
адабиятда повесть жанрны мурдорун 
салгъан жазыучуну, поэтни чыгъар-
мачылыкъ эм жашау жолуну юсюн-
ден КъМР-ни маданият министри 
Мухадин Кумахов толу доклад 
этгенди. 

Гуртуланы Берт 1910 жылда Акъ - 
Сууда туугъанды. Эфендини къолун-
да арап элифлени билгенди. Тогъуз 
жылында атадан, анадан да ёксюз 
къалгъанында, аны, ол жаны бла 
ишлегенле келип, ёксюзле тургъан 
юйге алгъандыла. Ахлулары иерик да 
болмаз эдиле, алай анга  анда билим 
алыргъа онг чыгъарыгъын ангылап, 
хо дегендиле. 

Керти да, элде къара танымагъан 
таулу кишини юйюнде туугъан жаш-
чыкъ алай бла дуния билимге жол 
ачханды. Анда школну бошап,  Ленин 
атлы окъуу шахарчыкъда педагогика 

техникумда окъугъанды эм урунуу 
жолун 1931 жылда туугъан элини 
школунда устаз болуп башлагъанды.

Ол,  элде ликбез ачып, кёплени 
окъургъа, жазаргъа юйретген-

ди. 1931 жылда кеси алфавитибиз 
бла «Жангы жашау жолунда» деген 
аты бла биринчи таулу китапны да 
Гуртуланы Берт жарашдыргъанды. 
Аны кеси окъуп кетген Ленин атлы 
окъуу шахарчыкъда Совпартшколда  
малкъар тилден бла географиядан 

дерс берирге да билимин тергеп чакъ-
ыргъандыла.

Берт Москвада совет жазыучуланы 
1-чи съездине делегат болуп, Максим 
Горькийни къолундан Жазыучуланы 
союзларыны члени болгъанына шагъ-
атлыкъ къагъыт алгъанды. Андан 
къайтханда, аны Къабарты-Малкъар-
ны жазыучула союзуну председате-
лини орунбасарына, бир кесекден а 
таматасына айырылгъандыла. Ол 
жыллада Гурту улу китап басманы баш 
редактору болуп да ишлегенди.

Уллу Ата журт уруш башланнганда, 
Гуртуланы Берт, кеси тилеп, ары 

кетгенди. Алгъа Запорожьягъа по-
литработниклени курсларын ётгенди. 
Андан аны устаз этип, Краснодарда 
аскер миномёт-пулемёт училищеге 
жибергендиле. 1942 жылны жай ке-
зиуюнде уруш ары жетгенде,  анда 
ишлегенлени, окъуй тургъанланы да 
Закавказ фронтну 45-чи Армиясына 
къошхандыла. 

Аны къурамында поэт ачыкъ сер-
мешлеге киргенди. Къазауатладан 

биринде жаралы болуп, госпитальгъа 
тюшгенди. Андан аны юйюне би-
райлыкъ отпускагъа жибергендиле. 
Акъ-Суудан а ол халкъы бла бирге 
сюргюннге кетгенди. Къыргъызстанда 
ол школда ишлегенди.

Андан къайтханда, Гуртуланы Берт, 
1974 жылда солуугъа кетгинчи, 

Жазыучула союзунда жууаплы секре-
тарь, артда уа «Шуёхлукъ» альманах-

ны баш редактору болуп ишлегенди. 
Поэтни «Ликпунктлагъа жюрюгюз, 
илму билим билигиз!» деген биринчи 
назмусу 1928 жыл бла белгиленеди. 
1935 жылда уа аны «Къызыл ёнле» 
деген энчи назму китабы чыкъгъан-
ды. Андан арысында «Жарыкъ танг», 
«Светлые дали», «Шуёхла арасында», 
«Чомартлыкъ», «Таула чакъырады-
ла», «Акъ кёгюрчюн», «Сайламала», 
«Красные маки», «Навстречу ливню», 
«Моя песня» эм башха поэзия кита-
плары басмаланнгандыла. 

Мухадин Лялюшевич поэтни бир 
къауум назмусундан юзюкле 

окъугъанды.  Берт Исмаиловични 
лирикасы аламат болгъанын, аны 
назмуларына жырла да кёп тагъыл-
гъанларын чертип, ол аны малкъар 
адабиятха къошумчулугъуну магъ-
анасын энчи белгилегенди. «Сабыр 
акъылманлыкъны, фахмулукъну, 
кишиликни да юлгюсю эди бизни 
тарыхха кирген поэтибиз Гуртуланы 
Берт», – деп бошагъанды ол сёзюн. 
Ызы бла ары келгенле поэтни ауазына 
тынгылагъандыла. 

Быллай кюнледе, не къыйын заман 
болса да, къонакъ алыу тёреди. 

Къарачай-Черкесден келген поэт, про-
заик, кёчюрмечи, КъЧР-ни, Адыгеяны 
да сыйлы журналисти  Увжук  Тхагап-
сов: «Адамла келедиле, кетедиле, 
бизни биргебизге уа ала къойгъан 
эсгериуле къаладыла, – деп баш-
лагъанды сёзюн. – Поэтле Аллахны 
келечилеридиле, дейдиле. Гуртуланы 
Бертни  юсюнде да кёребиз биз аны. 
Ол малкъар адабиятны мурдорун 
салгъанладан бириди. 

Жазыучулукъ иш бла жетмиш жыл-
дан артыкъ кюрешгенди. Жыйырма 
тёрт жылында кесине, халкъына да 
аллай махтау, намыс алгъанла азды-
ла элли жашланы араларында. Хар 
миллетни да атын ал кезиуледе аллай 
уланлары айтдыргъандыла. Ала кёр-

гюзтгендиле кёп миллетле бирге уллу 
кюч болгъанларын», – дегенди ол. 

Къарачайдан келген алим къыз 
Ёзденланы Ирина да поэтни 

юсюнден кёп ариу сёз айтханды. Ол 
Гурту улуну «Мени элим» деген на-
змусун барындан да бек жаратханын, 
поэтни аламат назмулары, къара сёз 
бла жазылгъан чыгъармалары, нарт 
сёзлеге ушагъан миниатюралары да 
ол туугъан Акъ-Суудан башланнганла-
рын белгилегенди. Сёзюню ахырында 
уа кесини Гуртуланы Бертге атагъан 
назмусун окъугъанды. 

Эсгериу ингирде поэтни чыгъ-
армаларына этилген жырланы 

Къабарты-Малкъарны бла Къара-
чай-Черкесс республикаланы сый-
лы, Ингушетияны уа халкъ артисти 
Мамайланы Фатима, Ингушетияны 
сыйлы артисти Мусукаланы Руслан, 
Къабарты-Малкъарны халкъ артисти 
Текуланы Амур, Къабарты-Малкъар-
ны сыйлы артисти Гуртуланы Лейля, 
Къулийланы Къайсын атлы Малкъар 
драма театрны актрисасы Гергъокъа-
ланы Халимат, жырчы Атмырзаланы 
Элдар айтхандыла. Къобузчула да 
чыкъгъандыла сахнагъа – халкъ сюй-
ген Башийланы Фатима бла хунерли 
Малкъарланы Фаризат. 

Поэтни эсгере туруп, болуучусуча, 
сахнагъа чыкъгъан артистлени 

къайсысы да ол ингирде Гуртуланы 
Бертни жыр макъамлы назмуларын 
айтхандыла. Ол санда малкъар драма 
театрны актёрлары, Шимал Кавказны 
Искусстволарыны институтуну студен-
ди Гергъокъаланы Азнауур да. 

Эсгериу ингирни жарыкъ этген а 
«Балкария» атлы къырал фольклор 
этнография тепсеу ансамбльни къыз-
лары бла жашлары болгъандыла.
Ингирни бардыргъанла поэтни атын-
дан кезиу-кезиу хапар айтып, къарау-
чулагъа аны жашау жолун жангыдан 
эсгертгендиле. Ол заманда экранда 
поэтни, жазыучуну суратлары ала 
айтхан хапар бла келишимликде  
бири бирин алышындырып тургъан-
дыла. 

Айхай да, Гуртуланы Бертча уллу 
адамларыбызны эсгериуню баш-

ха халда – кенг, бютюнда жарыкъ, 
кёп къонакъланы да чакъырып алай 
ётдюрюрге деп мурат этип тургъан-
дыла бу ишни къурагъанла. Алай а 
пандемияны къыйын заманы ол му-
ратлагъа тюрлениуле кийиргендиле. 
Болсада поэтни эсгерирге жазыучула, 
устазла, маданият жаны бла ишле-
генле да сюйюп келгенлерин чертип, 
бу байрамны къурагъанлагъа ыразы-
лыкъларын айтхандыла. 

Адабиятыбызны айныууна 
танг юлюш къошханды

Бу кюнледе Къабарты-Малкъарда жашап тургъан белги-
ли жазыучу, Уллу Ата журт урушну ветераны, РСФСР-ни, 
КъМР-ни да культурасыны сыйлы къуллукъчусу Валентин 
Григорьевич Кузьмин туугъанлы быйыл токъсан беш жыл 
болгъанын белгилегендиле.

Мухадин Кумахов.

Ётгюр аскерчи, фахмулу поэт, 
арый-тала билмеген жарыкъландырыучу
Нальчикде  А. Шогенцуков атлы Къабарты къырал драма те-

атрда Къабарты-Малкъарны халкъ жазыучусу, республиканы 
искусстволарыны сыйлы къуллукъчусу Гуртуланы Исмайылны 
жашы Берт туугъанлы быйыл 110 жыл болгъанына аталгъан 
эсгериу ингир баргъанды.

  Байрамны аллында
 Къытай орузламагъа (календарь) кёре, 2021 жыл жаланда 12 февральда 

келликди.  Алай эсе да, бизни асламыбыз биринчи январьгъа къытай тёреле-
ни эсде тута тюберге юйреннгенбиз. Жангы жыл Акъ Темир тюрсюнлю Бугъа 
белги бла озарыкъды. Алайды да, байрамны къалай къураргъа керекди?

 Не быстыр киерге эмда юйню къалай жасаргъа? Бу затланы юслеринден 
«Комсомольская правда» газетни корреспонденти Оксана Фоминагъа астро-
лог Елизавета Небесная хапарлайды.

ЭСГЕРИУ ИНГИРЛЕ

Увжук  Тхагапсов.

«Балкария» тепсеу къауум.

Къайын терекчик
Табийгъатчыны жазыулары

Назмучуну дефтеринден

Къабарты-Малкъарда «Ти-
леклени назысы» деген 
тёрели битеуроссей жанда-
уурлукъ акция  бардыры-
лады.   Анга КъМР-ни Пра-
вительствосуну, федерал 
органланы, министерствола 
бла ведомстволаны, зако-
нодательный,  муниципал  
власть органланы, бизнесни 
келечилери эм башхала да 
къатышадыла. Аны баш бор-
чларындан бири  сабийлени  
муратларын толтурурча се-
беплик этергеди.    

Россельхозбанкны Къа-
барты-Малкъарда бёлюмю 
да бу магъаналы ишден  
бир жанында къалмагъан-
ды. Аны чеклеринде фи-
нанс учрежденияны тама-
тасы  Алим Сокуров назы-
ны юсюнде открыткалада  
жазылгъан тогъуз тилекни  
толтургъанды. 

- Акцияны  хайыры бла 
къолайыз, ёксюз, сакъат эм  
къыйын болумгъа тюшген 
сабийлени  тилеклерин тол-
туруп, ыразы этерча ахшы 
онг барды.  Аланы кёлле-

рине жетерча къатларында   
адамлары  жокъду. Болса-
да, насыпха,  республикада 
уллу кёллю болмагъанла аз 
тюйюлдюле, - деп къошхан-
ды Алим Сокуров.  

Сабийле открыткаларын-
да Къар Аппагъа  гаджет, 
велосипед, илляула, цифра-

лы техника, аякъ кийим  эм 
китапла тилегендиле. Саугъ-
аланы алгъанда,  гитчелени 
бетлери жарый эдиле. Олду 
огъурлу ишни магъанасы 
- сабийлени кёллерин кё-
тюрюу. 

КУРДАНЛАНЫ 
Сулейман. 

Шартлагъа кёре, декабрь-
ни ахыр кюнлеринде бла 
январьда жылны ичинде 
от тюшюуле бютюнда кёп 
боладыла. Ол а, байрам-
лагъа хазырлана, адамла 
сакълыкъны тас этгенлери, 
от бла кюрешгенде, уллу 
кёллю болгъанлары  бла 
байламлыды. Къууанчлы 
кюнле бушуугъа бурулмаз 
ючюн КъМР-ни тийишли 
службасы къоркъуусузлукъ-
ну жорукъларын эсгертирге 
сюеди.

Биринчиден, билим бериу 
учреждениялада, мадани-
ят юйледе назы терекни 
мекямны экинчи къатын-
дан бийикде орнатыргъа 
жарамайды. Бу кезиуде да 
отоудан чыгъарча эки эшик 
болургъа тийишлиди.  Ала 
да тыш жанына ачылыргъа 
керекдиле.

Назы терек орналгъан 
отоуда 3-5 огнетушитель бо-
лургъа, ала жокъ эселе уа, 
жууукъ  жерде бек аздан он 
челек суу салыргъа   тийиш-
лиди. Терекни  бутакълары 
къабыргъалагъа, отоуну ба-
шына жетмезча орнатыла-
ды,  къатында жылытыучу 
приборла болмасынла. 

Назыгъа терк къабыннган 
илляула тагъаргъа жара-
магъанын эсгертир кере-
клиси да болмаз. Назы 
салыннган отоуда чыракъ-
ланы ёчюлтюрге, фейер-
веркле, бенгаль отла жан-
дырыргъа жарамагъаны 
да белгилиди газет окъуу-
чулагъа.  

Къууанчлы жыйылыула 
бардырылгъан жерледе 
адамланы къоркъуусуз-
лукълары ючюн учрежде-
нияланы оноучулары жууа-
плыдыла.  Байрамланы ке-
зиуюнде бирле пиротехника 
бла тапсыз хайырланып, 

саулукъларына заран са-
лыргъа ёчдюле. Бу кюнледе 
Нальчикде эмда районлада 
саулукъ сакълау махкеме-
леге бетлери, къоллары, 
юслери кюйюп, таматала, 
сабийле да кёп жетдириле-
диле. Ала пиротехника, ра-
кетницала бла жорукъланы 
бузуп хайырланнганлары 
бла байламлыды. Ракет-
ницадан атдырылгъан окъ 
башха мекямлагъа тийип, 
от къабыныргъа, адамла 
къоркъуулу болумгъа тю-
шерге боллукъларын уну-
тургъа жарамайды.  

Ахыр юч жылны ичинде 
жангы жылгъы кече респу-
бликада пиротехниканы ха-
тасындан 20 от тюшюу бол-
гъанды.  Алада беш адам 
саулукъларына ауур заран 
алгъандыла. Дагъыда сегиз 
инсан, аланы арасында юч 
сабий да, терилери кюйюп, 
байрамланы саулукъ сакъ-
лау учрежденияда ётдюр-
гендиле.  

Къабарты-Малкъарны 
инсанлары, республика-
ны къонакълары да жан-
гы жылгъы байрамланы 
жарыкъ, къууанчлы, бир 
тюрлю жарсыусуз ётдю-
рюрлерин тежейбиз.   Алай 
бизни эсгертиулерибизге 
да къарамай, сиз тургъан 
мекямда от тюшген эсе, 
мычымай, къутхарыу служ-
багъа сёлешигиз. Стаци-
онар телефондан «01», 
мобильныйден а «101» но-
мерге билдирирге керекди 
къаугъалы болумну юсюн-
ден. Къутхарыучула жетгин-
чи уа, адамланы мекямдан 
тышына къоркъуусуз жерге 
чыгъарыргъа тийишлиди. 

КъМР-ни От 
тюшюуге къажау-

къутхарыу службасы. 

Черек районну право 
низамны сакълаучулары 
огъурлу акциягъа къошул-
гъандыла. Къар Аппаны бла 

Къар Къызны уа полицияны 
участка уполномоченныйи   
майор Нёгерланы Тимур 
бла административ закон-

ланы толтуруу жаны бла 
инспектор Оракъланы Аль-
бина  ойнагъандыла. Ала 
ишчи нёгерлери бла бирге 
кёп сабийли, къолайсыз 
юйюрледе къонакъда бол-
гъандыла. 

Алада ёсген сабийлени 
къууанчларыны чеги жокъ 
эди. Ала Къар Аппа, Къар 
Къыз бла хапар айтханды-
ла,  къонакълагъа назмула, 
жырла да хазырлагъанды-
ла. Полициячыла сабийлеге 
саугъала бергендиле эмда 
алагъа саулукъ, насып, 
окъууда жетишимле теже-
гендиле.

ТИКАЛАНЫ Фатима 
хазырлагъанды. 

Къанда ичги - жукъ да 
кёрюнмейди». Ма быллай 
ат бла республиканы во-
дительлери бла ангылатыу 
тюбешиу бардырылгъанды. 
Полициячыла, жамауатны 
келечилери, жаш адамла 
да жолда жюрюуге къатыш-
ханланы саулукълу жашау 
бардырыргъа, жууаплы-
лыкъны унутмазгъа чакъ-
ыргъандыла, кеф водитель 
башхалагъа уллу  къоркъуу 
болгъаныны юсюнден да 
айтхандыла. 

Тюбешиу жолда жюрюуге 
къатышханланы кеф води-
тельледен сакълар, жолда 
жюрюуню жорукъларын 
белгили этер мурат бла 
къуралгъанды. Анга къа-
тышханда, отлукъ къуйгъан 
станциялада водительле 
бла ушакъла бардырып, 
байрамланы кезиуюнде 
аракъыны, чагъырны  ору-
нуна чай неда кофе ичер-

лерин тилегендиле. Ала 
хазырлагъан плакатлада уа 
ичги адамны сакълыгъына, 
саулугъуна къаллай заран 
салгъаны шарт ангылатыл-
гъанды. 

 Акциягъа къатышханла 
жаяу жюрюгенле да жо-
рукълагъа бузукълукъла 
этгенлерине эс бургъан-
дыла. Ол санда эсирип, 

жолгъа чыгъадыла, алай 
аракъы ичгенни уа санлары 
тутмайдыла, ол кесин къа-
лай жюрютгенин, къайры 
баргъанын ангыламайды. 
Аллай кефлени хатасындан 
да боладыла жоллада ава-
рияла. 

АБДУЛЛАХЛАНЫ 
Фатима 

хазырлагъанды. 

Бу къаргъыш бетли,
Бу палах ауруу,
Къайдан чыкъгъанды?
Огъурсуз, ауур

Халкъланы сакъат
Этерге деп ол, 
Кючюн аямай,
Салады от жол

Кёк да мудахды,
Учалмай къушла,
Бара тургъанча,
Къанлы урушла.

Къоншу  къоншудан
Болгъанды узакъ,

Аламгъа сала 
Бир жесир тузакъ…

Саулугъа жерден
Букъгъан этгенча,
Кюн тийгени да
Боран ётгенча.

Болсада, халкъым,
Сен - ётгюр халкъым,
Кёп палахладан 
Сен ётген халкъым!

Сен – асыл таулу,
Сен – таукел таулу,
Хорлатмазса сен,
Биргенге таула!

Сен мёхел болма,
Хайт деп жигит бол!
Азат ниетинг,
Бизге жарыкъ жол!

Тилейме, Аллах,
Сен болуш бизге,
Ма кюн тиерча
Юйлерибизге!

СОЗАЙЛАНЫ Ахмат
Къабарты-Малкъарны, 
Къарачай-Черкесни да 

   халкъ поэти.

Шабат кюн «Азимут» къо-
накъ юйде, Мечиланы 

Кязим атлы фонд къурап, 
Къабарты-Малкъарны белги-
ли спортчулары Локияланы 
Жамболат, Занкишиланы 
Казбек, Мусукаланы Исмай-
ыл эм Тюменланы Бийберт 
бла тюбешиу ётгенди. Анда 
сёз жашланы 2019-2020 жыл-
лада жетишимлерини юсле-
ринден баргъанды.

Эсигизге салайыкъ, был-
тыр эм быйыл жашла, дуния 
даражалы чемпионатлада 
бла кубоклада «алтынла» эм 
«кюмюшле» алып,  барыбыз-
ны  да ёхтемлендиргендиле. 
Тюбешиуге Къарачай-Черкес 
Республикадан  къонакъла, 
жашланы тренерлери, спорт 
школланы келечилери, бло-
герле да чакъырылгъандыла. 

Пресс-конференцияны 
ача, журналист Атталаны 
Азнор  жыйылгъанланы 
спортчуланы сермешлери-
ни юслеринден информация 
бла шагъырейлендиргенди. 
Экранда уа ол тюбешиуле-
ден видеоролик кёргюзт-
генди.

Ызы бла журналистле 
жашлагъа  хазырлагъан 

сорууларын бергендиле. Бек 
алгъа соруула  Мусукаланы 
Исмайылгъа эдиле. Кёп бол-
май дунияны Кубогу ючюн 
эришиуде ол Арменияны ке-
лечиси, аты артыкъ  белгили 
болмагъан Вазген Теванянн-
га хорлатхан эди. Ол болум 
бла байламы соруугъа жууап 
бере, Исмайыл:

- Бир такъыйкъагъа уллу 
кёллю болуп, эслилигими 
тас этгеним себепли битеу 

тюбешиуню берип къойгъ-
анма,- дегенди.

Журналистле Мусука улу  
хорлагъан кезиуле-

ринде къууанчын жашыра 
билмегенин  белгилеп, аны 
сальтоларын эсге тюшюрген-
диле. Локияланы Жамболат-
дан а журналистле «алтын»  
алса окъуна артыкъ къууана 
билмегени не себепден бол-
гъанын  соргъандыла. Ол а, 
кюлюп:

- Мен сальто эте билмейме 
да, андан, - деп жууаплагъ-
анды.

Тюменланы Бийберт да 
арт кезиуде битеу тюбе-

шиулерин хорлам бла бошай 
келгени себепли аны халкъ-
ла аралы даражагъа чыгъар 
онглары болгъаны хакъды. 
Аны себепли мен андан ол 
ингилиз тилни къалай бил-
генин соргъанма.

- Хау, тренерим да айта-
ды ол керекли зат болгъа-
нын. Башлар муратлыма, 

- дегенди ол.
Дагъыда жашладан аланы 

спортну сайлагъанларына 
юйлеринде къалай къарагъ-
анларын соргъандыла.

- Мени анам тюзюнлей 
эфирде бюгюн да къараял-
майды сермешлериме, - деп 
жууаплагъанды Тюмен улу.

Барыбыз да билгенден, 
дзюдочу Занкишиланы 

Казбек 100 кг ауурлукъда  
эришип башлагъанды. Ол 
анга жангы категория бол-
гъаны себепли анга бий-
ик даражалы эришиулеге 
къатышыр ючюн рейтингли 
турнирледе кесин кёргюз-
тюрге керекди.  Ол айтханнга 
кёре, 2021 жылда анга аллай 
эришиулеге къатышыр онг 
берликдиле.

Пресс-конференция бо-
лурдан бир ненча кюн 

алгъа миллетибизни белгили 
блогерлери кеслерини акка-
унтларында адамладан ала 
спортчуларыбызгъа къаллай 

соруула берирге сюйгенле-
рин сурап, тизме жарашдыр-
гъандыла. Сорууланы саны 
100-ге жетгенди. Алагъа 
да жашла сюйюп жууап-
ла бергендиле. Тюбешиуге 
чакъырылгъанладан бири 
жаш блогер Татчаланы Те-
мирлан а аладан кючлю эм 
къарыулу болур ючюн къал-
лай азыкъ ашагъанларын 
эм айран ичгенлерин бла 
къалгъанларын соргъанды. 
Чёрчек жашчыкъны сорууун 
жыйылгъанла барысы да бек 
жаратхандыла.

Андан сора спортчулагъа 
кеслерини ыспас эм мах-

тау сёзлерин  келген къо-
накъла да айтхандыла. Къа-
рачайлы къарындашыбыз, 
«Баллы чучхурла» турист 
комплекни иеси Боташланы 
Мусса аланы хар бирини да 
эришиулерине къараргъа 
сюйгенин билдиргенди. Мын-
дан ары да ала барыбызны 
да  къууандыра турурларын 

тежеп, жашланы хар бирине 
да бирер къарачай атны са-
угъагъа бергенди. 

Аланы Жангы жылдан 
сора келтирир онг боллукъ-
ду. Сора сыйлы къонакъны 
кесине къама бла таулу би-
чакъны саугъалагъандыла. 
Андан сора да, «Эльбрусо-
ид» фондну Нальчикдеги бё-
люмюню атындан Герийланы 
Абузейит алагъа китапла 
бергенди.

Мечиланы Кязим атлы 
фондну атындан спорт-

чулагъа ыразылыгъын бил-
дире, Мечиланы Таука сё-
лешгенди. Аланы хар бирини 
да жетишими миллетибизни 
башын кёкге жетдиргенин 
чертип, ол фондну атындан 
аланы Кязимни чыгъарма-
ларыны  жыйымдыгъы эм 
таулу бичакъла бла саугъа-
лагъанды. Малкъар эллени 
башчыларыны атындан ары 
келген тренерлеге да саугъ-
ала этилгендиле.

КъМР-ни Журналистле-
рини союзуну прав-

ленини председатели Ша-
уаланы Разият а жашла 
ёсюп келген тёлюге аламат 
юлгю болгъанларын айт-
ханды. «Сизге къарай, гитче 
жашчыкъла спортха тарты-
ладыла. Сиз туугъан элле-
ригиздеги спорт секциялада 
терк-терк бола турасыз. Ол 
аламатды. Ёсюп келгенлеге 
ахшы юлгюсюз», - дегенди 
ол. Жыйылыуну ахырында 
къонакъла, спортчула да 
суратха тюшгендиле.

 ТАППАСХАНЛАНЫ 
Аминат.

  Сурат авторнуду.

Айтхылыкъ спортчуларыбызгъа – махтау, сый-намыс эм саугъала

2021 жылда январьда беш ууахты намаз къылыуну заманы
Январь Э рт те н 

намаз
Кюнню 
чыкъгъан 
заманы

Тюш 
намаз

Экинди 
намаз

Ашхам 
намаз

Жа с с ы 
намаз

1 Байрым кюн 06:09 07:39 12:19 14:31 16:40 18:20 

2 Шабат кюн 06:10 07:39 12:20 14:32 16:41 18:21 

3 Ыйых кюн 06:10 07:39 12:20 14:32 16:42 18:22 

4 Баш кюн 06:10 07:39 12:21 14:33 16:43 18:22 

5 Геуюрге кюн 06:10 07:39 12:21 14:34 16:44 18:23 

6 Бараз кюн 06:10 07:39 12:22 14:35 16:45 18:24 

7 Орта кюн 06:10 07:39 12:22 14:36 16:46 18:25 

8 Байрым кюн 06:10 07:39 12:22 14:37 16:47 18:26 

9 Шабат кюн 06:10 07:39 12:23 14:38 16:48 18:27 

10 Ыйых кюн 06:10 07:39 12:23 14:39 16:49 18:28 

11 Баш кюн 06:09 07:38 12:24 14:40 16:50 18:29 

12 Геуюрге кюн 06:09 07:38 12:24 14:41 16:52 18:30 

13 Бараз кюн 06:09 07:38 12:24 14:42 16:53 18:31 

14 Орта кюн 06:09 07:37 12:25 14:43 16:54 18:32 

15 Байрым кюн 06:08 07:37 12:25 14:44 16:55 18:33 

16 Шабат кюн 06:08 07:36 12:26 14:45 16:56 18:34 

17 Ыйых кюн 06:08 07:36 12:26 14:46 16:57 18:35 

18 Баш кюн 06:07 07:35 12:26 14:47 16:59 18:36 

19 Геуюрге кюн 06:07 07:35 12:27 14:48 17:00 18:37 

20 Бараз кюн 06:06 07:34 12:27 14:49 17:01 18:38 

21 Орта кюн 06:06 07:33 12:27 14:50 17:02 18:39 

22 Байрым кюн 06:05 07:33 12:27 14:52 17:04 18:41 

23 Шабат кюн 06:05 07:32 12:28 14:53 17:05 18:42 

24 Ыйых кюн 06:04 07:31 12:28 14:54 17:06 18:43 

25 Баш кюн 06:03 07:30 12:28 14:55 17:08 18:44 

26 Геуюрге кюн 06:03 07:29 12:28 14:56 17:09 18:45 

27 Бараз кюн 06:02 07:28 12:29 14:57 17:10 18:46 

28 Орта кюн  06:01 07:28 12:29 14:58 17:12 18:47 

29 Байрым кюн 06:01 07:28 12:29 14:59 17:12 18:48 

30 Шабат кюн 05:59 07:26 12:29 15:01 17:14 18:50 

31 Ыйых кюн 05:59 07:25 12:29 15:02 17:15 18:51 

КъМР-ни Муслийманларыны дин управлениясы.

Къабарты-Малкъар Республиканы Парламентини депутатлары эм КъМР-ни Парла-
ментини Аппаратыны келечилери Къабарты-Малкъар Республиканы Парламентинде 
Жамауат советни келечиси ШОГЕНОВ Роберт Исуфовични ауушханы бла байламлы 
уллу бушуу этип юйюрюне, жууукъ-ахлуларына къайгъы сёз бередиле.

Сакълыкъ

Къууанч 
къууанчлай къалырча

Акцияла

Халал кёллюлюк – ол аламат ышанды

АНГЫЛАТЫУ 

Кеф – жолда хар кимге да къоркъуу

Къабарты-Малкъар Республиканы Маданият министерствосу КъМР-ни  мадани-
ятыны сыйлы къуллукъчусу ОПРЫШКО Олег Леонидовичге юй бийчеси Лариса 
Алихановна ауушханы бла байламлы уллу бушуу этип къайгъы сёз береди.

ЖОЛУГЪУУ


